
   Пĕр ĕмĕр çурă каялла

Çуралнă пулсанах,

Гусар эп пулнă пулăттăм,

Вутпа, хĕçпе, тен, çырмăттăм,

Шур хут, тен, тытмăттăм алла.

Гусар вăл — чăн çынах.



Гусар, гусар, гусар!

Халь ак çапла юрлар:

Пĕрле пулар, тăван пулар,

Пур тамăка кĕрсе тухар.



Гусар эп пулнă пулсанах

Вутпа, хĕçпе, юнпа, чунпа

Эп çырăттăм, эп юрлăттăм!

Тĕнче хĕрне эп тупăттăм —



Санпа эп пулăттăм чăнах,

Паян эп пулăттăм санпа...



Гусар, гусар, гусар!

Халь ак çапла юрлар:

Пĕрле пулар, тăван пулар,

Пур тамăка кĕрсе курар.



Гусар пулас килет пулсан,

Эс пул хастар та, чăрсăр пул!

Санран килет, санран килет

Телей те, тулăх та тивлет.

Савни калать тĕк: «Эпĕ — сан»,

Эс тух çула, сан вăрăм çул...



Гусар, гусар, гусар!

Халь ак çапла юрлар:

Пĕрле пулар, тăван пулар,

Пур тамăка кĕрсе курар.



Эп халь гусар, чăнах гусар.

Пĕр ĕмĕр çурă каялла

Çынсем йăлт пулнă тăванла.

Калаçнă, çырнă — сăвăлла!

Ак халь паян пĕрле юрлар,

Пĕрне-пĕри савар ялан...



Гусар, гусар, гусар!

Халь ак çапла юрлар:

Пĕрле пулар, тăван пулар,

Пур çăтмаха çитсе курар.

  